
 Annotatsiya. Koronavirus infeksiyasi (COVID-19) butun dunyo bo‘ylab tez 

tarqalgan, og‘ir asoratlar bilan kechadigan infeksion kasallikdir. COVID-19 da og‘ir 

koagulopatiya, arterial va venoz trombozlar o‘limning asosiy sababchilari bo‘lib 

chiqdi. Bundan tashqari bemorlarda o'tkir faza oqsillari ko'rsatkichlari ham 

me’yoriy ko’rsatkichlardan bir necha marotaba ko’payganligi qayd etilgan. 

Koronavirus infektsiyasiga javoban yaqqol namoyon bo’lgan yallig'lanish reaktsiyasi 

qon tomir devoriga zarar yetkazishi va gemostaz tizimining faollashishiga olib kelishi 

mumkin.   

 Kalit so’zlar: koronavirus, COVID-19, gemostaz, D- dimer, C-reaktiv oqsil, 

ferritin.  

  

Tadqiqot maqsadi: Tadqiqotni o'tkazishdan maqsad koronavirus infektsiyasi 

bilan kasallangan bemorlarda gemostaz tizimi va o'tkir faza oqsillari ko'rsatkichlari 

dinamikasini baholash. 

 Materiallar va tadqiqot usullari: Tadqiqot Samarqand viloyat 

endokrinologiya markazi klinik shifoxonasida o'tkazildi. Tadqiqotda koronavirus 

infeksiyasi tashxisi qo’yilgan 51 nafar bemor ishtirok etdi. Shifoxonadan chiqganda va 

4 oy o'tgach, barcha bemorlarda Kvik bo’yicha protrombin vaqti, QFTV, fibrinogen, 

D- dimer, ferritin va C- reaktiv oqsil darajalari aniqlandi.  

 Tadqiqot natijalari. Shifoxonada davolanishdan so’ng bemorlarda qon ivish 

tizimi ko'rsatkichlarining quyidagi qiymatlari kuzatildi. Kvik bo’yicha protrombin 

vaqti 88% (84- 91), QFTV 31,2 s (29-32,7), fibrinogen 3,5 g/l (3,0- 3,9), D-dimer 951 

ngFEU/ml (503-2183). Bemorlarda qonda D-dimer darajasi me’yoriy 

ko’rsatgichlardan 1,6 baravar ko’proq ekanligi, boshqa ko’rsatgichlar esa me’yoriy 

ko’rsatgichlarga mos kelishi aniqlandi. 4 oydan keyin bemorlarda qayta tahlil 

o’tkazilganda Kvik bo’yicha protrombin vaqti 1,25 martaga oshganligi- 109% (101-

123), QFTV 1,2 martaga qisqarganligi- 25,9 s (24,4-27,3), shuningdek D- dimer 

darajasi 2,5 martaga kamayganligi- 340 ngFEU/ml (220-520) aniqlandi. Ushbu 

o'zgarishlar tromb hosil bo'lishining oldini olish uchun buyurilgan antikoagulyant 

dorilarni bekor qilish hisobiga tashqi va ichki koagulyatsion yo'llarning faolligini 

normallashganini ko'rsatdi, tromblar hosil bo’lishi markeri shifoxona bosqichida D-

dimer darajasining oshishi edi. 4 oydan keyin D-dimer kontsentratsiyasining me’yoriy 

ko’rsatgichlargacha pasayishi antikoagulyant va fibrinolitik qon tizimlarining 

tiklanishini aks ettiradi. 

 O'tkir faza oqsillari ferritin va C-reaktiv oqsil ham dinamikada tahlil qilindi. 

Shifoxonadan chiqgan paytda bemorlarda ferritin darajasi referent ko’rsatgichlarning 

yuqori chegarasidan 2,9 baravar ko'p edi- 440 ng/ml (286-607), C-reaktiv oqsil referent 

ko’rsatgichlarning yuqori chegarasida edi- 5 mg/l (2-14,5). 4 oydan keyin o'tkir 

fazadagi oqsillarning kamayishi kuzatildi: ferritin 3,2 baravar 139 ng/ml (86-237) 

gacha, C-reaktiv oqsil 1 mg / l gacha (0-5). Bu dinamika koronavirus infeksiyasi sabab 

boʻlgan yalligʻlanish reaktsiyasi belgilarining yoʻqolganini koʻrsatadi. 

 Xulosa: Koronavirus infektsiyasidan keyin to’rt oylik tiklanish davri qonning 

fibrinolitik tizimining faolligi va yallig'lanish belgilari darajasining normallashishi 

bilan birga keladi. 

